Nafarroako Parlamentuko Mahaiak, 2016ko martxoaren 21ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, jakiteko ea Hezkuntza Departamentuak zer arrazoi izan zuen Ingelesez Ikasteko Programaren ezarpenari buruz 2015eko urrian egindako txostenaren datuak ezagutzera ez emateko.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

GALDERAREN TESTUA

Unión del Pueblo Navarro (UPN) parlamentu-taldeko eta Nafarroako Gorteetako kide Alberto Catalán Higueras jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, idatziz erantzun dakion: 

Hezkuntza Departamentuak Departamentuko Giza Baliabideen Zerbitzuaren 2013ko otsaileko txosten bat baliatu izan du Ingelesez Ikasteko Programa dela-eta hartu dituen erabakiak justifikatzen saiatzeko. 

Txosten hori 2015eko urrian eguneratu zuen Giza Baliabideen Zerbitzu horrek berak, Ingelesez Ikasteko Programaren ezarpena gutxieste aldera 2013ko otsaileko txostena baliatzen zen data beretan hain zuzen ere. 

Horrenbestez, honako hau jakin nahi dugu: 

Hezkuntza Departamentuak zergatik ez zituen ezagutzera eman 2015eko urriko txosteneko datuak, 2013ko otsailekoekin egin zuen bezala? 

